
Өскемен 
Өскемен - Шығыс Қазақстан 
облысындағы өнеркəсіп, мəдениет жəне 
əкімшілдік орталықтардың бірі. Қала 
негізі 1720 жылы Ертіс пен Үлбі өзенінің 
құйылысында қаланған. 
Қазақстанның шығыс 
бөлігінде Ертіс пен Үлбі өзендерінің 
сағасында орналасқан, көлемі 54,4мың га 
жерді алып жатыр. Табиғаты 
континенталды. Қала халқын 320,2 мың 
адам құрайды. 



Экологиясы

  
«2008-2010 жылдарға арналған ШҚО қоршаған ортаны қорғау» өңірлік бағдарламасының 

аясында Өскемен қаласына шарт бойынша жос-парға сəйкес 2010 жылы облыстық бюджет 
қаражатынан 54,6 млн теңге бөлінді, олар жыл қорытындысы бойынша 100 % мөлшерінде игерілді.

2010 жылға арналған шарт бойынша нақтыланған жоспарға сəйкес Өскемен қаласын 
көріктендіру бойынша табиғатты қорғау іс-шараларын жүзеге асыруға жергілікті бюджет қаражаты 
есебінен 12,1 млн теңге бөлінді, олар 100 % мөлшерінде игерілді.

Өскемен қаласының табиғатты пайдаланушы – ірі кəсіпорындарымен жылы жоспарланған 
табиғатты қорғау іс-шаралары жыл қорытындысы бойынша жоспарланғанның 108 % игерілді.

Бүгінгі күні экология мəселесі Өскемен қаласы үшін ең 
өзектілердің бірі болып табылады, өйткені Өскемен қаласы бірегей 
урбанизацияланған жүйені көрсететін Қазақстанның өте ірі 
өнеркəсіптік орталықтарының бірі болып табылады.

Қалада қалыптасқан экологиялық ахуалды ескере отырып, 
жергілікті атқарушы билікпен экология мəселелеріне жəне қоршаған 
табиғат ортасын жақсарту мен тұрақтандыруға бағытталған 
табиғатты қорғау іс-шараларының орындалуына көп көңіл бөлінеді, 
олар облыстық жəне жергілікті бюджет есебі қаражатындағыдай, 
табиғат пайдаланушы кəсіпорындардың жеке қаражаты есебінен де 
жоспарлануда жəне жүзеге асырылуда.



Өскемен қаласы əкімінің төрағалығымен 
экология мəселесі бойынша жұмыс тобы құрылды, 
оның құрамына облыс жұртшылығы Кеңесінің 
сараптамалық комиссия өкілдері кіреді. 2010 жылы 
жұмыс тобының 12 отырысы өткізіліп, оның 
жұмыс барысында қала үшін бірінші кезектегі 
келесі экологиялық мəселелер зерделеніп, 
қарастырылды:



2005-2009 жылдар аралығындағы 
қала атмосферасының ластануына 
талдау жүргізілді;

Қаланың орталық бөлігінде көлік 
құралдарын доғаруды шектеу 
арқылы қаланың орталық көшелері 
босатылды жəне светофорлар 
жұмысының мерзімділігі реттелді;

Қаланың жолаушылар 
тасымалдаушы кəсіпорындарының 
жылжы-малы құрамы шығындылар 
нормасына сəйкес тексерілді;

Су деңгейінің төмендегені үшін Ертіс алабын 
егжей-тегжейлі зерделеу бойынша жұмыс 
жүргізілді, оның қорытындысында Ертіс алабы су 
деңгейінің төмендеуі табиғатты-климаттық 
өзгерістерге байланысты болатындығы 
анықталды;

Атмосфера ауасының ахуалын мониторингтеу, 
зиянды заттарды бейтараптау жəне су ағысын 
тазалау бойынша басқа елдердің тəжірибесі 
зерделенді жəне оларды Өскемен қаласына енгізу 
мүмкіндіктері қарастырылды.



Климаты шұғыл континенталдық. Қаңтардағы орташа температура -17 тен -26 градусқа, 
шілде айында +19,6 тен +23 градусқа дейін көтеріледі. Ауа райының абсалюттік көрсеткіші 
қыста -55, жазда +41 градус. Жауын шашынның түсу мөлшері əркелкі, негізінен жылына 
1000мм. 2004 жылдың 1-қазанына дейінгі мəлмет бойынша қала халқының саны 302,9 мың 
адам, соның ішінде 292,2 мыңы қала, 10,7 мыңы ауыл тұрғындары. Қала территориясына 
Меновной ауылдық округына кіретін Ахмер, Жаңа Ахмер, Ново-Явленка, Самсоновка, 
Меновной, Ново-Троицк, Прудхоз ауылдары қосылған. Жергілікті мемлекеттік басқару 
өкілеттік жəне атқару органдары арқылы жүргізіледі. Атқару билігін қала əкімі жүзеге 
асырады. Жергілікті мемлекеттік басқару қызметінің экономикалық жəне қаржылай негізін 
қалалық коммуналдық меншік құзырындағы жергілікті бюджет пен мүлік құрайды. 
Экономикалық құрылымда өнеркəсіп 57%, сауда 29%, құрлыс 10%, көлік жəне байланыс 
2%, ауыл шаруашылығы 1% алады.

Өскемен қаласының облыстық жалпы ішкі өнімдегі үлесі өнеркəсіпте 49,7%, негізгі 
капиталға инвестиция салуда 46,2%, жолаушыларды тасымалдауда 50,4%, сыртқы сауда 
айналымында 72,1%, саудада 51,7% ауыл шаруашылығында 1,2% құрайды.


